
[0769]       REDAKSJONEEL 

 

 

By it begjin fan jiergong 49 fan ús tydskrift past in redaksjoneel wurd. Oan-

lieding dêrta jout in trijetal feroaringen.  

 Alderearst – it sil gjin inkelde trouwe lêzer ûntgien wêze - is Us Wurk yn 

in nij habyt stutsen. It omslach dêr’t ús tydskrift it tredde milennium fan ús 

jiertelling mei yngiet, is makke troch Ella Knip te Grins.  

 Twads is de sittende redaksje fersterke mei twa nije leden: dr. Siebren 

Dyk, ferbûn oan de Fryske Akademy te Ljouwert, en prof. dr. Jarich Hoek-

stra, heechlearaar Frysk oan de Christian-Albrechts-Universität te Kiel. Dêr-

mei is brutsen mei de tradysje, dy’t woe dat de wittenskiplike stêf fan it 

Frysk Ynstitút fan de Ryksuniversiteit Grins de redaksje foarme.  

Treds wurdt mei yngong fan dizze ôflevering in besprekrubryk iepene.  

Sa kin dit tydskrift, dat yn 1952 úteinsette mei de beskieden ûndertitel Mei-

dielingen fan it Frysk Ynstitút oan de Ryksuniversiteit yn Grins, mar al yn 

1972/1973 de ûndertitel Tydskrift foar frisistyk meikrige, wat mear fan de yn 

lêstneamde namme útsprutsen pretinsje wiermeitsje. 
Utjouwer fan Us Wurk bliuwt de Stifting Freonen Frysk Ynstitút RU Grins. 

De redaksje tanket it stiftingsbestjoer foar it jaan fan de mooglikheid om de 

foarmjouwing fan it tydskrift te ferbetterjen. 


